
SHPALLJE PËR EKSPERT/KËSHILLTAR  

 PER ORGANIZIMIN E SIMPOZIUMIT NDËRKOMBËTAR PËR TEPELENËN NË 
KUADËR TË DITËS EUROPIANE NË PËRKUJTIM TË VIKTIMAVE TË 

TOTALITARIZMIT  

 
Autoriteti për Infomimin mbi Dokumentet e Ish-Sigurimit të Shtetit  

Drejtoria e Mbështetjes Shkencore dhe Edukimit Qytetar 

 

Në mbështetje të Ligjit nr. 45/2015 “Për të Drejtën e Informimit për Dokumentet e ish-
Sigurimit të Shtetit të Republikës Popullore Socialiste të Shqipërisë” (i ndryshuar), Neni 36, 
pika 6 “Autoriteti për realizimin e veprimtarisë sipas këtij ligji, ka të drejtë të përzgjedhë dhe 
të kontraktojë ekspertë të jashtëm”, të Vendimit të Autoritetit për Informim me nr. 424 datë 
27/09/2022, me objekt “Për procedurën që do të ndiqet për kontraktimin e 
ekspertëve/këshilltarëve vendas apo ndërkombëtarë në bazë të ligjit 45/2015, i ndryshuar”, si 
dhe VKM nr. 187, datë 8.03.2017, “Për miratimin e strukturës dhe të niveleve të pagave të 
nëpunësve civilë/nëpunësve, zëvendësministrit dhe nëpunësve të kabineteve në disa 
institucione të administratës publike”, 

shpall Procedurat për kontraktimin e një Eksperti/Këshilltar për Organizimin e Simpoziumit 
Ndërkombëtar për Tepelenën, në kuadër të Ditës Europiane në Përkujtim të Viktimave 
të Totalitarizmit  
 

Kategoria e pagës II-B. 

 

Afati për dorëzimin e dokumentave për:                                             23/06/2023  

 

1- Detyrat dhe përgjegjësitë: 

Nën drejtimin dhe mbikëqyrjen e drejtpërdrejtë të Autoritetit, konkretisht të Drejtorisë së 

Mbështetjes Shkencore dhe Edukimit Qytetar, eksperti i kualifikuar do të kryejë detyrat e 
mëposhtme: 
 

 Lehtësimin e marrëdhënies së Autoritetit me institucionet kërkimore e studimore në 
Itali, po ashtu organizatat dhe institucionet zyrtare që ndikojnë në bashkëpunimin 
dypalësh, sa i takon objektit të simpoziumit. 

 Koordinimin me përfaqësues italianë, europianë e shqiptarë të vendosur në Itali, për 
organizimet e kërkuara nga Autoriteti dhe përcjelljen brenda afateve, të rezultateve të 
punës.  

 Mbështetjen e organizimeve të Autoritetit për Ditën Europiane në Përkujtim të 
Viktimave të Totalitarizmit edhe nga ana studimore, me të dhëna kërkimore mbi 
totalitarizmin, sa i takon historisë së përbashkët Shqipëri-Itali. 

 Mbajtjen e komunikimit të rregullt me Autoritetin dhe drejtorinë përgjegjëse 
(DMSHEQ) dhe   përcjelljen periodikisht e sipas afateve, të të dhënave të punës 
koordinuese. 

 Pjesëmarrjen në organizimet e Autoritetit në kuadër të 23 gushtit. 

 Mbështetjen e misionit të Autoritetit gjatë zbatimit të detyrave të mësipërme. 
 
Rezultatet e pritshme: 

 Kontaktim i institucioneve kërkimore dhe organizatave në Itali dhe përgatitje e tyre 
për pjesëmarrje me kontribute në Simpoziumin Ndërkombëtar të Tepelenës, në kuadër 
të muzealizimit të kampit të punës së detyruar dhe të edukimit qytetar për demokraci.  

 Material studimor për simpoziumin në Ditën Europiane në Përkujtim të Viktimave të 
Totalitarizmit. 

 Mbështetje në organizim dhe në komunikimin me publikun e grupet e interesit. 
 Raporte të përmuajshme të ecurisë ku përshkruhet puna e ekspertit. 
 Raport përfundimtar pas simpoziumit të 23 gushtit ku, veç punës së ekspertit, renditen 

produktet e bashkëpunimit, përfshirë rekomandimet për të ardhmen. 

 

Për Pozicionin, kandidatët e interesuar duhet: 

 
 Të zotërojnë diplomë të nivelit “Master” në fushën e komunikimit dhe/ose shkencave 

humane, të drejtës ndërkombëtare, jurisprudencës, (Diplomat të cilat janë marrë 
jashtë vendit, duhet të jenë të njohura paraprakisht pranë institucionit përgjegjës për 
njehsimin e diplomave sipas legjislacionit në fuqi). 

 Të kenë të paktën 10 vjet përvojë pune. 

 Të kenë përvojë pune konkrete në fushën e kërkimit, komunikimit dhe marrëdhënieve 
me publikun, të drejtave të njeriut, përpunimit të strategjive, hartimit të materialeve 
udhëzuese; 

 Të zotërojnë gjuhën angleze, të folur e të shkruar dhe të prezantimit në shqip dhe 
anglisht. Përparësi ka një gjuhë e dytë e BE-së. 

 Të plotësojnë kushtet e parashikuara në pikën 3 të nenit 12 të ligjit nr. 45/2015 “Për 
të Drejtën e Informimit për Dokumentet e Ish-Sigurimit të Shtetit të Republikës 
Popullore Socialiste të Shqipërisë"  

 Të kenë njohuri dhe aftësi për të ndjekur aktualitetin, për të komunikuar me ekspertë 
dhe aktorë të tjerë; po ashtu, për të formuluar përmbledhje narrative, abstrakte dhe 
shkrime informative.  
 

Shtuar kritereve me lart, personi i interesuar duhet të ketë integritet dhe motivim për çështje 
që lidhen me informimin dhe ndërgjegjësimin e publikut mbi të shkuarën komuniste në 
Shqipëri, si dhe: 

 Njohuri të thella në çështjet e të drejtave të njeriut dhe sundimit të ligjit;  
 Entuziazëm dhe korrektësi: Aftësi për të punuar në mënyrë efektive nën afate të 

ngushta dhe ngarkese të konsiderueshme pune; 
 Puna në grup: Aftësi e dëshmuar për të punuar në bashkëpunuar, për të përmbushur 

qëllimet e projektit, duke mbajtur marrëdhënie efektive multidisiplinare dhe duke 
kultivuar kulturën e shkëmbimit të informacionit dhe njohurive në grup;  

 Aftësitë personale: Aftësia për të komunikuar lehtësisht dhe mirë me stafin në të 
gjitha nivelet dhe gjithashtu me homologët e jashtëm;  

 Planifikimi dhe rezultatet: Aftësi për të planifikuar rezultatet e projektit; Aftësi për të 
monitoruar performancën në respektim të afateve;  

 Mbani fokusin në rezultate; kapërceni pengesat dhe sfidat, 
 Kompetencë e lartë në komunikim dhe aftësi për të shkruar dokumente të një natyre 

teknike;  
 

1.2.2 DOKUMENTACIONI, MËNYRA DHE AFATI I DORËZIMIT 
 

Kandidatët që aplikojnë duhet të dorëzojnë dokumentet si më poshtë:  

a- Kërkesë për të konkuruar në pozicionin e shpallur; 
b- Jetëshkrim i plotësuar; 
c- Fotokopje të diplomës së masterit; 
d- Fotokopje të librezës së punës (të gjitha faqet që vërtetojnë eksperiencën në punë); 
e- Fotokopje të letërnjoftimit (ID); 
f- Vërtetim të gjëndjes shëndetësore; 
g- Vetëdeklarim të gjëndjes gjyqësore; 
h- Çdo dokumentacion tjetër që vërteton trajnimet, kualifikimet, arsimin shtesë, vlerësimet 

pozitive apo të tjera të përmendura në jetëshkrimin tuaj. 

Dokumentet duhet të dorëzohen me postë apo drejtpërsëdrejti në institucion, brenda datës 
23/04/2023. 

 

1.3.2 
NJOHURITË MBI LEGJISLACIONIN TË CILAT DUHET TË KETË 
KANDIDATI: 

 

Njohuritë mbi legjislacionin të cilat duhet të ketë kandidati: 

a) Njohuri mbi Ligjin Nr. 45/2015 “Për të drejtën e informimit për dokumentet e ish-
Sigurimit të Shtetit të RPSSH”; 

b) Njohuri mbi Ligjin Nr. 119/2014, “Për të drejtën e informimit për dokumentet 
zyrtare”, i ndryshuar; 

c) Njohuri Mbi Ligjin Nr. 9887, “Për mbrojtjen e të dhënave personale”, i ndryshuar; 
d) Njohuritë mbi Ligjin Nr. 152/2013, “Për nëpunësin civil”, i ndryshuar, dhe aktet 

nënligjore dalë në zbatim të tij; 
e) Njohuritë mbi Ligjin Nr. 9131, “Për rregullat e etikës në administratën publike”; 
f) Njohuritë mbi Ligjin Nr. 44/2015, “Kodi i Procedurave Administrative të Republikës 

së Shqipërisë”; 
g) Njohuritë mbi Ligjin nr. 9918, datë 19.5.2008 “Për komunikimet elektronike në 

Republikën e Shqipërisë”, i ndryshuar;  
h) Njohuri mbi Ligjin Nr. 8457, datë 11.02.1999“Për informacionin e klasifikuar sekret 

shtetëror”, 
 
 

4.1.5 MËNYRA E VLERËSIMIT TË KANDIDATËVE 
 

Kandidatët do të vlerësohen në lidhje me Dokumentacionin e dorëzuar: 

Kandidatët do të vlerësohen për përvojën, trajnimet apo kualifikimet e lidhura me fushën, si 
dhe çertifikimin pozitiv ose për vlerësimet e rezultateve individale në punë në rastet kur 
proçesi i çertifikimit nuk është kryer. Totali i pikëve për këtë vlerësim është 40 pikë. 

Kandidatët gjatë intervistës së strukturuar me gojë do të vlerësohen në lidhje me: 

a- Njohuritë, aftësitë, kompetencën në lidhje me përshkrimin e pozicionit të punës; 
b- Eksperiencën e tyre të mëparshme; 
c- Motivimin, aspiratat dhe pritshmëritë e tyre për karrierën. 

Totali i pikëve për këtë vlerësim është 60 pikë. 

5.1.6 
DATA E DALJES SË REZULTATEVE TË KONKURIMIT DHE MËNYRA E 
KOMUNIKIMIT 

 

Në përfundim të vlerësimit të kandidatëve, Autoriteti për Informim mbi Dokumentet e ish-
Sigurimit të Shtetit do të shpallë fituesin në faqen zyrtare të Autoritetit, 
http://autoritetidosjeve.gov.al/. Të gjithë kandidatët pjesëmarrës në këtë procedurë do të 
njoftohen në mënyrë elektronike për datën e saktë të shpalljes së fituesit. 

 

 

 


